
				এই পাতাটির মুদ্রণ সংশোধন করা প্রয়োজন। 
[ २88 |
করিলে, তিনি বলিয়াছিলেন, এই বারিস্তম্ভের কারণ বলিতেছি শ্রবণ
কর । ৭৭
ইনি এই স্থানটা পূর্বকালীন বুদ্ধগণকে প্রতিপাদিত করিয়াছিলেন। একারণ বারিধারা এখানে না পড়িয়া অন্যত্র পতিত হইল। ৭৮ ৷
পুরাকালে ইনিই এই বরারামপ্রদেশ বিপশীনামক সম্যকসম্বুদ্ধকে প্রতিপাদন করিয়াছিলেন । ৭৯ ৷
পুনরায় ইনি পুষ্যজন্মে শিখিনামক বুদ্ধকে এই ভূমি দান করিয়াছিলেন। তৎপরে রঘুজন্মে বিশ্বভু নামক জিনকে দান করিয়াছিলেন । ৮০ ৷
পুনশ্চ ইনি ভবদত্ত নামে উৎপন্ন হইয়া ককুচ্ছন্দকে এই ভূমি দিয়াছিলেন এবং রহস্পতি নামে উৎপন্ন হইয়া কনকাখ্য তপস্বীকে এই ভূমি দান করেন। ৮১ ৷
পুনশ্চ ইনি আষাঢ়জন্মে কাশ্যপকে এইস্থান দিয়াছিলেন। এখন ইনি এইস্থান আবার আমাকে দিতেছেন । ৮২ ৷
ইনি কালক্রমে সুধন নামে উৎপন্ন হইয়া মৈত্রেয়কে এই ভূমি প্রদান করিবেন। ইনি সত্ত্বসম্পন্ন এবং ক্ষমাশীলতানিবন্ধন অনেক নিধান দেখিতে পাইতেছেন। ৮৩ ৷
পুনশ্চ ইনি হেমপ্রদনামে গৃহপতি হইয়া প্রত্যেকবুদ্ধের পরিনিরুতি হইলে তাহার সংস্কার করিয়াছিলেন। ৮৪ ৷
র্তাহার অস্থি রত্নকুস্তে নিহিত করিয়া প্রণিধান করিয়াছিলেন। ঐ প্রণিধানবলে অধুনা ইনি রত্বকোষসম্পন্ন ও সুবর্ণভাজন হইয়াছেন। ৮৫। ভিক্ষুগণ অমৃতসরের ন্যায় মধুর ভগবানের এইরূপ বাক্য শ্রবণ করিয়া পুণ্যানুষ্ঠায়ীর প্রতিষ্ঠাদি জন্য পুর্ণপুণ্যরূপ পুষ্পের সৌগন্ধে অতিশয় আনন্দিত হইয়াছিলেন । ৮৬ ৷

